
ЧӐВАШ ҪӖР-ШЫВӖ

Ытарайми Чӑваш ҫӗр-шывӗ! 
Мӗн пур санра юратмапли? 
Сана савса чун юрӑ хывӗ,
Ман кӗвӗсем - чӗре тулли.

Сӑрт хӳттинче ҫӑлкуҫ юхать-и, 
Юрлать-и шӑпчӑк пахчара - 
Сана эп тав тумашкӑн хатӗр 
Садра вӑраннӑ сӑвӑра.

Ват рашчасем, ҫут Атӑл хумӗ, 
Кӑмпаллӑ йӑлӑм,улӑхсем, 
Уҫланкӑсен чечеклӗ тумӗ - 
Ман чунӑмшӑн чӑн-чӑн илем.

Укӑлчари йӑмра пасарӗ,
Пи! кайнӑ тухӑҫлӑ хӑмла,
Сар хӗвел ҫаврӑнӑш хунарӗ 
Ялан ҫӗклеҫҫӗ кӑмӑла.

Чӑваш ҫӗр-шывӗ! Тунсӑхларӑм 
Сан паланушӑн аякра.
Чӑваш пек ҫывӑх ҫын курмарӑм 
Пӗччен чух ют патшалӑхра.



ЕШӖЛ ЧӐРӐШ

Ял вӗҫӗнче ӳсетчӗ пӗчӗк чӑрӑш 
Ҫинҫе шур хурӑнсен ушкӑнӗнче.
Шыв хӗрринче ҫӑраччӗ ешӗл хӑмӑш,
Эс ман савниччӗ яш кунӗсенче.

Эп сирӗн тӑрӑхра пулса курманччӗ 
Чылайранпа - ҫара кайнӑранпа.
Халь таврӑнтӑм та - чун-чӗрем хурланчӗ 
Ют ҫын пек шӑппӑн иртнӗ чух ялпа.

Эс симӗс костюмпа вӑййа тухаттӑн,
Эп савӑнаттӑм эс илемлипе.
Чуна килентерсе хитрен кулаттӑн, 
Ҫӳреттӗмӗр санпа, тен, ҫӗрӗпе.

Сана урӑххисем хаваслантарчӗҫ 
Эп хулара вӗреннӗ тапхӑрта.
Мана часах савнисӗрех хӑварчӗҫ,
Качча эс тухрӑн шӑп вун тӑххӑрта.

Ял вӗҫӗнче лутраччӗ ешӗл чӑрӑш, 
Халь юрлӑ каланран та ҫӳллӗрех. 
Вун тӑххӑрта эс турӑн пысӑк йӑнӑш, 
Эп уншӑн кулянатӑп кулленех.



ПАХЧАРИ ЧИЕСЕМ

Алкумран та ҫӳллӗрех чиесем,
Тӗттӗм хӗрлӗ те кӗрен ҫырлисем.
Савнӑ тус кайнӑранпа уйӑх иртрӗ,
Уншӑн хытӑ тунсӑхларӗ чӗрем.

Асилетӗп эпӗ чун савнине,
Ун тюльпан пек кӗп-кӗрен тутине.
Кӑпӑш хумлӑ сар ҫӳҫне те манаймарӑм, 
Сӗлӗрен вӑл илнӗ пуль илемне...

Килсе ҫитрӗ хуларан сар пикем, 
Хурлӑхан пек мӑй ҫинчи шӑрҫисем.
Эп туятӑп; пуринчен те илӗртӳллӗ 
Унӑн ҫӑлтӑр пек кӑвак куҫӗсем.

Хӗр каларӗ: «Эп текех санӑн мар, 
Кун-ҫулсем пӗрлешейменшӗн каҫар. 
Качча тухрӑм бизнесмен ачине эп, 
Ҫилленмесӗр ал парса уйрӑлар».

Алкумран та ҫӳллӗрех чиесем.
Тӗттӗм хӗрлӗ те кӗрен ҫырлисем.
Савнӑ тус кайнӑранпа уйӑх иртрӗ, 
Уншӑн халь те ыратать ман чӗрем.



Лупашкари шевле,
Каҫхи сас-чӳсӗр шуҫӑм 
Хитре... вӗсемпеле 
Сана курсассӑн куҫӑм.

Сар кайӑк юрлани,
Ҫӑл куҫ шӑратнӑ сасӑ 
Чипер-ши - чун савни 
Сана савмасть пулсассӑн?

Салхуллӑ-ҫке тӗнче 
Савнисӗр, юратусӑр!
Паян куҫ умӗнче - 
Асаплӑ йӳҫӗ ҫумӑр...

* * *
Тимлӗ кайӑк евӗр вичкӗн 
Тинкеретӗн ман ҫине. 
Калаҫма аван-ҫке иккӗн 
Урамра чух каҫхине.

Сар ҫӳҫна аван куратӑп 
Кӗмӗл уйӑх ҫиҫнӗрен. 
Юрататӑп, юрататӑп 
Эп сана чун-чӗререн.

Эс мана ялан илетӗн 
Ҫепӗҫҫӗн ыталаса.
Нихӑҫан та манмӑп тетӗн 
Ҫак тӗле те ҫак каса.

Юрату мана ҫӗнетрӗ 
Тепӗр хут шанма, савма. 
...Ҫывӑхра ҫӑл шӗпӗртетрӗ, 
Шавламарӗ хурама.

*  *  *

6



Мӗн ҫӳлтен-ҫӳлтен анать - 
Вӑл хӑпарнӑ ҫӗр ҫинчен... 
Вӗт йӗпхӳ йӑсӑрланать- 
Пӑс ҫӗкленнӗ хирсенчен.

Тӳпене хитрелетет 
Шукӑль асамат карри - 
Атӑлтан ахах илет... 
Ҫавӑнпа хитре тӗрри.

Ялкӑшса выртать мерчен 
Урамри ҫерем ҫинче - 
Сывлӑм ҫуталать иккен 
Ҫут хӗвелӗн шевлинче...

Пӗлӗт пӑр тӑкать ҫӳлтен - 
Нӳр васканӑ шыв пулма... 
Юр хӗлхем сапать питрен 
Ҫил хӑпарнӑ алхасма.

Шавласа тӑрна карти 
Ҫывхарать Египетран - 
Тытӑннӑ кайри-малти 
Вӗҫевне сенкер Нилран...

Аннӑ Андриян пичче 
Икӗ хут та космосран - 
Ҫитӗннӗ вӑл ҫӗр ҫинче, 
Ҫулӗ выртнӑ Шуршӑлтан..

*  *  *

Метеор ҫунса килет, 
Сӑнӑ евӗр, аякран... 
Вӑл кӑна ҫӗр патнелле 
Ҫитнӗ аслӑ уҫлӑхран. 

7



ТЕЛЕЙЛӖ ТАПХӐР

Чиперччӗ эп вун тӑххӑрта. 
Хӗрсем патне нумай ҫӳрерӗм. 
Ҫав вӑхӑтра туссем ҫарта 
Асап тӳссе ҫиетчӗҫ эрӗм...

Мускав хушсассӑн пӗрисем 
Парашютпа герой пек сикрӗҫ, 
Танкпа таптарӗҫ теприсем, 
Оккупантсен ятне те илтрӗҫ.

Вӗсем чехсем ҫине леме 
Ӗмӗтленсе ӳсмен нихҫан та. 
Анчах кун-ҫул вута кӗме 
Партарнӑ Кремльтен команда...

Студентчӗ эпӗ ун чухне.
Ҫырла пек сӑнӑм яп-якаччӗ, 
Юлташ вӑрҫа лекессине 
Эп тӗлӗкре те шутламанччӗ.

Юлташӑмӑн цинк тупӑкне 
Хӗл кунӗ кузовран антарчӗҫ, 
Хӗресҫине ун портретне 
Хурланчӑклӑн лартса хӑварчӗҫ.

Янрарӗ гимн, пачӗҫ залп. 
Ӗсӗклени пуҫа хӗстерчӗ.
Вӗри куҫҫуль йӑлтӑртатни 
Раштав юрне те ирӗлтерчӗ.

Ман вилнӗ тусӑмӑн савни 
Клуба кайран тек ҫӳремерӗ -

Юлташ кун-ҫулӗ татӑлни 
Ӑна килте ларма хистерӗ.

Ӑнлантӑм эп вун тӑххӑрта: 
Студент пулни — телейлӗ тапхӑр. 
Кайран хӗн куртӑм эп ҫарта.
Унта мана та аврӗҫ саккӑр.

ҪӖРЛЕ

Тӳпе хуранӗ ӑҫтарах-ши?
Йӗс тыткӑчӗ ҫеҫ курӑнать...
Ҫӳлте пӗр ҫӑлтӑр - хир юлташӗ 
Пире тулли курка сунать...

Кӑшт палӑрать асамлӑ алтӑр 
Шур пӗлӗт мамӑкӗ ҫинче...
Шевле васкавлӑн йӑлтӑр-ялтӑр 
Ҫиҫсе илет ял вӗҫӗнче.

Пулать-ши ҫумӑр? Е пулмасть-ши? 
Тӳпе хӗрри вӗп-вӗл вылять. 
Саралчӗ фермерӑн ырашӗ. 
Пӗтпӗлтӗк те ӑна ырлать...



ВӐЙӐ ШАЛЧИ

Селӗм вӑйӑ шалчи - 
Туй пӗкки пек чипер.
Ун пек ҫеҫ-и? Вӑл чи 
Ҫӳллӗ ҫакнӑ ӳнер...

Тутӑрсем- речӗпе - 
Хитрелетнӗ ромб пек. 
Вӗлкӗшеҫҫӗ ҫилпе...
Ак ӑҫта вӑл чечек!..

Пит шӑлли тӗррисем 
Ал ҫупса явӑнни - 
Хамӑр ҫакнӑ илем,
Хамӑр вӑйӑ парни.

* * *
Пӗр сӑрланман эсӗ - пур пӗр чипер. 
Пиллӗ иккен ҫут ҫанталӑк!
Ыр куҫусем пӗлӗтрен те сенкер. 
Шурӑ питӳ - питӗ савӑк.

Ҫепӗҫ туту - те шевпе, те ҫырла, 
Шур шӑлусем пӗр виҫеллӗ... 
Хӑмӑр ҫӳҫӳ ачашлать кӑмӑла - 
Пас тытнӑ чух та илемлӗ.

Тӳр янаху калама ҫук хитре, 
Уншӑн - ши эс питӗ хаклӑ?
Тӗп илемӳ сан - сӑпайлӑ чӗре.
Эс кӑмӑлпа та ҫунатлӑ.



ХАМӐР ЯЛ

Эп ялта чупса ҫӳренӗ 
Хамӑр ӳснӗ вӑхӑтра.
Пысӑк мар шкулта вӗреннӗ, 
Савӑннӑ укӑлчара.

Хамӑр ял, чун савнӑ ял! 
Яланах вӑл асӑмра.
Ун пек ыр кӗтес сахал, 
Канлӗ мар мана ютра.

Пӗчӗкрен эп юрататӑп 
Ҫырмари йӑмрасене, 
Ҫавӑнпа, тен, кӑмӑллатӑп 
МанаймиЧӑваш Ене.

Лапамри ҫӑл куҫ юмахӗ 
Маншӑн юрӑ пек паха. 
Асамат пӗрчин ахахӗ 
Мантармасть ачалӑха.



КӐМПАСЕНЕ КУРСАН

Шур ураллӑ сар кӑмпа эртелӗ 
Балетри хӗрсем пекех хитре.
Пур кӑмпи те пӗрмече кӗпеллӗ. 
Эп «Жизель» куратӑп ӗмӗтре.

...Савнипе залра пӑхса ларатӑп 
Балеринӑсем ташланине... 
Андерссен юмахҫӑ пек сӑнатӑп 
Вӑрманта асам пуҫланнине...

* * *
Ҫумӑр арфа пек тӑнӑ чухне,
Сар хӗвел йӑл кулсан ирхине, 
Шӑпчӑкпа савӑнсан вӗрене - 
Аса ил эсӗ чун савнине.

Ҫӑлтӑрсем курӑка йӗпетсен, 
Шурӑмпуҫ питӳ пек хӗрелсен, 
Куҫусем пек ҫиҫсессӗн сирень 
Юрлӑп эпӗ, савни, сан ҫинчен.

Шур хӗмпе витӗнсессӗн урам, 
Тунсӑха парӑнсассӑн ытам, 
Чӗрӳнте урӑх ҫук тек никам, 
Ман патна, тусӑм, яр эс салам!

Эпӗ сисӗп вара хурлӑхна, 
Шӑппӑн уҫӑп килти альбомна, 
Чылайччен пӑхса парӑп сӑнна, 
Вара капӑп: «Ман эсӗ кӑна!»



Земфирӑна
* * *

Тӗп ропьсене те эс вылярӑн 
Яш-кӗрӗмӗн театрӗнче.
Сенкер экран кӑтартрӗ санӑн 
Маттурлӑхна хваттерсенче...

Эс ҫепӗҫлӗх чӗртсе ӳстертӗн 
Спектакльсен сассисенче...
Пире ҫунтартӑн, килентертӗн 
Сар пикесен ролӗсенче.

Нарспи сӑнне илсе ҫуралнӑ 
Эс, тусӑм, аякри ялта.
Аҫу-аннӳ сана пил панӑ 
Качча кайма вун тӑххӑрта.

Ҫав вӑхӑтра эпир туссемччӗ, 
Студенткӑччӗ эс ун чухне.
Эп санӑн романна пӗлменччӗ, 
Эс кайрӑн... сцена ӑстине...

Вӑй Сетнертен те, тен, хитреччӗ, 
Анчах юратрӗ «ҫуттине»...
Вӑл санӑн телее пӗтерчӗ,
Пӗччен ӳстертӗн пепкӳне.

Сана эп халь те хисеплетӗп. 
Ман асӑмран эс ҫухалман. 
Сана тулли телей пиллетӗп. 
Эп сивӗнмен театртан...



Сана манатӑп та каллех аса илетӗп. 
Каллех килетӗн манӑн пурнӑҫа. 
Хӑш-пӗр чухне ҫумӑнтанах иртетӗп, 
Вара йӑпт ҫухататӑп канӑҫа.

Кӗлеткӳпе киленӗччӗ ӳнерҫӗ, 
Кинопродюсер асӑрхӗ сӑнна...
Сан хурлӑхан пек куҫусем ҫиҫеҫҫӗ 
Ҫурхи сад пек пӑлхантарса мана.

Вара ҫывӑраймастӑп сӗм ҫӗрле те, 
Шухӑшӑмра тухатӑн та умма,
Эп сан сӑпайлӑхна аса илетӗп,
Вӑл питӗ кипӗшет ман чунӑма.

Сӑпайпӑ эсӗ. Кӑмӑллӑ та ӑслӑ.
Мӗнле асамлӑх санӑн чӗрӳнте?
Ман пурнӑҫа нумай хитре хӗр пӑснӑ, 
Халь эс ҫунатлантартӑн ӗмӗте.

* * *
Таса кӑвак куҫусене 
Аса илетӗп эп ялан.
Эп манаймастӑп вӗсене.
Ку, тен, сана юратнӑран.

Садра ҫиҫсе ларать чечек,
Вӑл куҫусем пекех кӑвак.
Мана курсан ан пӑрӑн тек,
Умма пырса калаҫ пӑртак.

*  *  *

Эп сан кӑвак куҫусенче 
Куратӑп ырлӑх пуррине.



Епле илемлӗ ҫут тӗнче 
Чуна кӗрсессӗн ҫуркунне!

* * *
Шуҫӑм пек хитрелетрӗн 
Эсӗ ман пурнӑҫа. 
Шанӑҫпа ҫирӗплетрӗн 
Чӗремри канӑҫа...

Юрататӑп сана, 
Хисеплетӗп сана, 
Чунӑмра эс кӑна, 
Тыткӑнларӑн мана.

Ҫӑлтӑрпах вӑранатӑп 
Эпӗ халь савӑнса.
Сан ҫинчен шухӑшлатӑп 
Кун-ҫула тав туса.

Хӗпӗртетӗп: эс манӑн. 
Савнисем халь эпир. 
Чӗремрех пурӑнатӑн. 
Ҫавӑнпа ырӑ ир.

* * *
Лвӑс папкисем вӑраннӑ, 
Ҫуркунне шӑрши килет... 
Пӗр хӗре эл асӑрханӑ,
Чун кӑрт-карт сиксе илет.

Йышлӑн усӑнса тӑраҫҫӗ 
Сив хӗҫсем пӳрт ҫумӗнчен. 
Кунӗпех манма памаҫҫӗ 
Шухӑшсем савни ҫинчен.



Автансем ӑшша туяҫҫӗ, 
Карнизран юхать тумла. 
Кӗскелсех пырать хӗл каҫӗ, 
Манӑн халь мӗн тумалла?

ПАЛЛАЙМАРӐМ

Ку вырӑнта нумай эп хашш! сывланӑ, 
Ем-ешӗл халь те аякри сӑртсем.
Ҫак таврана ман ҫамрӑклӑх саланнӑ, 
Асрах - чӗрем кӗрленӗ вӑхӑтсем.

Эп миҫе ҫул савни сӑнне курасшӑн 
Ҫӳрерӗм ҫакӑнти ҫул-йӗрсемпе.
Паян тӳсӗмлӗхе эп тав тӑвасшӑн.
Тек хӑратмасть мана хура тӳпе...

Ку тӑрӑхра пӗр йывӑҫ та, пӗр чул та 
Юлмарӗ пуль пӗлмесӗр тертӗме. 
Ҫапах савни сӑнарӗ юлчӗ ҫутӑ, 
Хӗн-хур сивӗтеймерӗ чӗреме.

Астӑвӑмра вӑл халӗ те хӗр евӗр - 
Хитре сӑн-питлӗскер, вун тӑххӑрта.
Ял пуҫӗнче сӗрлетчӗ хӗрлӗ клевер, 
Телей сиксе ташлатчӗ кӑкӑрта.

Нумай ҫултан савниҫӗме тӗл пултӑм, 
Анчах та паллайман -мӗн эп ӑна...
Ун умӗнчех калаҫнӑ майӑн юлтӑм. 
Шеллетӗп халь - ҫыртаймӑн чавсана.



Епле юсав та килӗшӳллӗ 
Эс килнӗ тумланса паян. 
Балет пики пек селӗм пӳллӗ 
Мӗнле эс юлнӑ ҫак таран?

Пӑхатӑп та ытараймастӑп 
Кӗлеткӳне, сӑнна, тумна. 
Нимле сӑмах та тупаймастӑп 
Эп халӗ ҫавӑрма сана.

Эс хитререн эп вӑтанатӑп.
Ах, селӗм-ҫке ҫак илемӳ! 
Эппин сана эп юрататӑп, 
Чунра хаваслӑх, ҫӗкленӳ!

Куҫусенчи кӑвак фиалка 
Мана чӗнет, савӑнтарать.
Эп шыракан телей, тен, ҫакӑ? 
Ыр шанчӑк хавхалантарать.

Пире хӑюллӑхӑм, тен, парӗ 
Вӑтанӑва сирсе яма.
Эп мар-и сан тусу,эп мар-и? 
Кил, чун савниҫӗм, ытама!

*  *  *

ӖМӖТ

Эп макӑрма ӗмӗтленетӗп 
Куҫа хупса, куҫҫуль ҫӑтса.
Ҫав кун ҫитессине кӗтетӗп 
Ыйха сирсе, куллен утса.

Эп макӑрӑттӑм чарӑнмасӑр 
Самант ҫеҫ мар - ик-виҫ минут. 
Юлташсенчен те вӑтанмасӑр, 
Тавах тесе темиҫе хут!

Эп йӗрӗттӗм хаваслӑн, шӑппӑн, 
Пите тытса, ӗсӗклесе.
Кайран, тен, калӑттӑмччӗ лӑпкӑн, 
Туссем, ан тӗлӗнӗр тесе.

Эп макӑрӑттӑмччӗ телейлӗн 
Ахах-мерчен куҫҫуль ҫутса...
Ман патӑма ачаш хӗвеллӗн 
Савни таврӑннине курса.

Халь хурлӑхлӑн ӗҫе ҫӳретӗп, 
Выртатӑп ҫӗрӗпе ҫунса.
Эп куляну сӗтне ӗҫетӗп 
Савни кайнишӗн уйрӑлса.

Чӗремшӗн вӑл - тӑвар та, пыл та, 
Хӗвел те, ҫутӑ ҫӑлтӑр та.
Хитре чечек те, сиплӗ шыв та - 
Ялан пӗрремӗш вырӑнта.



ЮРАТӐВӐМ

Вун ҫиччӗри юратӑвӑм,
Вун тӑххӑрти ҫухатӑвӑм,
Ҫур ӗмӗрхи ыратӑвӑм,
Ҫунтартӑн эс мана!

Ват хурама та хуҫӑлчӗ,
Тӑван урам та улшӑнчӗ,
Шур ҫӳҫ пӗрчи те хушӑнчӗ - 
Манмарӑм эп сана.

* * *
Сӑпайлӑх туйӑмӗ санра, паллах, нумай. 
Лс енӗпе те сан йӑлтах виҫеллӗ. 
Типтерлӗхӳ те санӑн - пӗр сакай... 
Сӑну-питӳ те кӑмӑллӑ, илемлӗ.

Анчах санра та тӗксӗм пӑнчӑ пур:
Чӑн туйӑмна шала эс пытаратӑн. 
Ултавупа пуласшӑн та маттур,
Анчах серекене ху ҫакланатӑн.

Эс ҫынсене сиен тӑвасшӑн мар.
Вӗсен аташӑвне те каҫаратӑн.
Ху ҫавӑн чух астивнӗ пек тӑвар 
Суйма тивнишӗн хытӑ пӑлханатӑн.

Эппин сан, тусӑм, ӗмӗтӳ таса - 
Ултав киммипеле ларса пымастӑн. 
Сана эп пурӑнатӑп ыр сунса,
Пылак ыйха путсассӑн та манмастӑп.



ХӖЛ М УЧ И - ӲНЕРҪӖ

Хӗл пек ӳнерҫӗ пулаймарӑм.
Ун ӗҫӗсем елле чипер: 
Кантӑксене вӑл ярӑм-ярӑм 
Эрешлӗ тунӑ, маттурскер.

Мучин романтикӑллӑ стилӗ 
Юмахсене асилтерет.
Асамҫӑ пек вӑл ӑшӑ пиллӗ - 
Укҫа илмесӗр парнелет.

Пӑхатӑп, акӑ: пысӑк рама 
Ҫурт балконне илемлетет.
Пӗр ушкӑн хурӑн, ҫӳллӗ пальма 
Кварц ҫинчилле хӗлхемленет.

Сылтӑмарах - садри культура, 
Пилеш пуль - йышлӑ ҫырлисем. 
Чӳречесем ҫинчи гравюра - 
Ытарайми чӑн-чӑн илем.

* * *
Эс мана шырарӑн - тупаймарӑн. 
Ҫураймарӗ ӑнӑҫу ҫеҫке... 
Хурлӑхӑм кӳллийӗ пулчӗ тарӑн. 
Эп сана ҫунас пек кӗтрӗм-ҫке.

Мӗн тери пылакчӗ манӑн ӗмӗт. 
Мӗн тери хитреччӗ пуласси! 
Ырлӑха хупларӗ тӗксӗм пӗлӗт, 
Кӑлӑх лулчӗ-ҫке хапха сасси.

Эс мана ҫулла тӗл пулаймарӑн, 
Кураймарӑн эс мана хӗлле.

Ҫуркунне те, тен, мана шырарӑн. 
Кӗркунне те килтӗн ман киле.

Шел, ун чух эп хулара ҫӳрерӗм, 
Темшӗн кайрӗ пирӗнтен телей. 
Сансӑр эп пӗр кунта ирттермерӗм. 
Уншӑн эс кала мана: о кей!

ВУН САККӐРТА

Студент чухне, вун саккӑрта, 
Гитарӑпа эп туслӑччӗ.
Вӑй-хал вӗретчӗ кӑкӑрта, 
Кӗсьем, тен, ҫирӗм пуслӑччӗ.

Анчах эп юрату мӗнне 
Тӑван шкултах ӑнланнӑччӗ. 
Куҫ хывнӑччӗ ют ял хӗрне, 
Чӗрем те ҫулӑмланнӑччӗ.

Ҫулла института кӗрсен 
Студенткӑпа паллашрӑмӑр. 
Унпа хаваспӑн каҫсерен 
Чуна уҫса калаҫрӑмӑр.

Гитарӑпа коридорта 
Хӗрпе ялан тӑраттӑм эп.
Вӗри чӗрем - вун саккӑрта, 
Музыкӑпа пурнаттӑм эп.

Хитре хӗрсем йӗри-тавра 
Пӑхатчӗҫ те ӑмсаннӑ пек 
Хаваслӑччӗ ман чунӑмра. 
Телейлӗччӗ эп савнипе.

21



Анчах ман хӗр профессора 
Хӗлле укҫашӑн сутӑнчӗ.
Эрне эп макӑртӑм вара.
Телей керменӗ хупӑнчӗ...

Хурланчӑклӑн гитарӑпа 
Пӗрмай каларӑм музыка. 
Ҫаклатрӑм «иккӗ» «французпа». 
Хӗн-хурӑм пупчӗ пысӑккӑ.

Ҫулла ҫитсен, ҫырла пиҫсен 
Тӗл пултӑм эп ют ял хӗрне. 
Мана пике савать иккен.
Ӑна эп сӗнтӗм чӗрене.

Халь эп каҫпа гитарӑпа 
Тухатӑп кӳлӗ хӗррине,
Ҫӳретӗп ҫӗнӗ тусӑмпа,
Киле кӗретӗп ир енне.

* * *
Йӗпе юр пӗрчисем 
Чӳречене лексе 
Йӗреҫҫӗ те йӗреҫҫӗ.
Ҫӳлтен сив ҫӑлтӑрсем 
Салхулӑха сирсе 
Сикеҫҫӗ те сикеҫҫӗ...

Чӑн ҫӑлтӑрсем таҫта. 
Тӳпе каррийӗ тӗттӗм. 
Савниҫӗм, эс ӑҫта?
Сана нумай эп кӗтрӗм.

Куҫҫульлӗ кантӑксем. 
Хурав памасть тавралӑх.



Аран ӗҫлет чӗрем, 
Тапать пӑхса тӑмалӑх.

Килсем эс, чун савни. 
Мана эс ҫук чух япӑх. 
Эп санӑн тур ҫырни - 
Ютти ҫине эс ан пӑх.

Йӗпе юр пӗрчисем 
Вӗҫеҫҫӗ те вӗҫеҫҫӗ. 
Ятна калать чӗлхем. 
Алсем хӗлхемленеҫҫӗ.

Мана сан сар ҫӳҫӳ 
Хӗвеллӗн курӑнать те, 
Хитре кӑвак куҫу 
Ӑшне путма эп хатӗр.

Эп санӑн сассуна 
Романс пек юрататӑп. 
Ҫӑп-ҫӑмӑл уттуна 
Курса хавхаланатӑп.

Эс манӑн ӗмӗтсен 
Ҫут уйӑхлӑ ҫӑл куҫӗ. 
Кичем мана пӗччен, 
Килсемччӗ, алӑк уҫӑ...

Чипер сӑнна курсан 
Тӳрех ҫунатланатӑп. 
Асамлӑх пур пуль сан! 
Эс пур чух эп пурӑнатӑп.



ПӖЧӖК ПӲРНЕСЕМ

Сан пӗчӗк пӳрнӳсем асамлӑх ҫуратаҫҫӗ.
Ман вӗсене хуллен, хуллен тытас килет. 
Ҫемҫе аллу ҫине ҫынсем куллен пӑхаҫҫӗ. 
Тасалӑхӗпе вӑл чуна килентерет.

Эс шурӑ халатла хӗл хӗрӗ пек ҫӳретӗн! 
Ҫынран илетӗн юн, ӗҫлетӗн штативпа... 
Аван сан кӑмӑлу, аннӳ те хӗпӗртет, тен, 
Ҫынсемшӗн тӑрӑшма эс тунӑ вӗт тупа.

Эс ху та пысӑк мар,
Пӗвӳ ҫинче те ҫӑмӑл.
Сенкер шевлеллӗ пек кӑшт хӑмӑр куҫусем. 
Сана курнипеле лайӑхланать ман кӑмӑл, 
Кӑтра кӗске ҫӳҫӳ мӑйна кӳрет илем.

Каллех эп ҫинҫешке пӳрнӳсене сӑнатӑп. 
Кӑштах хӗретнӗ эс кӗске чӗрнӳсене.
Эс ман умра чухне эп тӑтӑш савӑнатӑп, 
Салхулланать чӗрем эс аякра чухне.

ҪИРӖМ ВИҪҪӖРЕ

Утать хитре хӗрарӑм ман енне. 
Чӗркуҫҫисем илемлӗн хуҫланаҫҫӗ. 
Тӳп-тӳрӗ тытнӑ йӑрӑс пилӗкне,
Ҫӳҫ пӗрчисем ачашшӑн вылянаҫҫӗ.

Хӗрарӑмӑн хӑп-хӑмӑр куҫӗсем, 
Вут-ҫулӑм ӳкнӗ пек кӗрен сӑн-пичӗ. 
Тӑлт-тӑлт тапать вӑл килнӗ чух чӗрем, 
Амур сӑнни ман ӳтӗме те тирчӗ.

Йӑл куллине телейлӗн пытарса 
Ман паталла утать хитре хӗрарӑм. 
Ҫурхи самант, тен, ларчӗ чарӑнса, 
Килекене пӑхса ытараймарӑм.

Мана вӑл курнӑ! Эп ун чунӗнче!
Мана сума савать хитре хӗрарӑм.
Юрла эппин, юрла, ҫурхи тӗнче,
Ҫак хаклӑ ҫын - ман тусӑм, манӑн арӑм.

* * *
Шуралчӗ пӗлӗт,
Хӗвел - арбуз!..
Вӑранчӗ ҫӗмӗрт,
Ал сулчӗ тус.

Ҫуталчӗ сывлӑм,
Янрарӗ сад.
Хӗмленчӗ сывлӑш,
Асра - пӗр ят.

Ӑна калатӑп 
Хӗрӳлленсе.
Хӗре саватӑп 
Савни тесе.

Тӑрать-ха уйӑх 
Ҫӳлте-ҫӳлте.
Ман ҫук халь хуйӑх.
Савни килте.

Унпа ҫӳрерӗм 
Паян ирччен. 
Ӑна итперӗм 
Килениччен.



Ачаш та ҫепӗҫ 
Савни сасси. 
Эппин ҫитет кӗҫ 
Авпанасси.

* * *
Кӑн-кӑвак илемлӗ куҫлӑ 
Хӑмӑр ҫӳҫлӗ ҫамрӑк хӗр. 
Тап-таса кӗске ҫи-пуҫлӑ - 
Модӑпа пит туслӑ - тӗр.

Урисем хитре те тӳрӗ,
Кӑшт кӗрен хитре тути.
Юр тӗслех кофтин гипюрӗ. 
Ҫӑмӑл, сисӗмлӗ утти.

Эп хӗре ытараймасӑр 
Тинкеретӗп айккинчен. 
Ҫамрӑкскер, пулам-ха харсӑр. 
Ҫавӑрам ӑна ирччен.

Кӑн-кӑвак,
Кӑн-кӑвак 
Хӗрӗн куҫӗсем.
Пит пылак,
Пит пылак 
Унӑн тутисем!



Хӑйӑр, Атӑл, йӑмрасем... 
Чӑваш ен ҫыранӗ. 
Пӑлханса тапать чӗрем. 
Кӗт, юман вӑрманӗ. -

Сан патне ҫитес килет.
Эс - юратнӑ вырӑн.
Ашӑм ҫӳҫенсе илет 
Сӑрт умра чух ыррӑн.

Хӑпарсан тӑвайккине 
Ял пуҫне ҫитетӗп. 
Киленсе чечексемпе 
Рашчана итлетӗп...

Вӑтанатӑп тек кайма...
Уй хапхи яр уҫӑ... 
Кансӗрлет ӑшри ҫырма... 
Шиклӗ мӑшӑр куҫӑм.

Пурӑнать Хӑвакасра 
Хаклӑ ӑш ҫунтармӑш.
Ун сасси ялан асра.
Хӑй - ҫурхи шур ландыш.

*  *  *

Вӑл мана савманнине 
Малтанах ӑнлантӑм... 
Утрӑм Энӗш хӗррине, 
Ҫӗнӗрен хурлантӑм.



Ун питӗнче эп сивӗлӗх шырарӑм - 
Пӗлесшӗнчче мана савманнине.
Хӗр сӑнӗнче тиркевлӗх кураймарӑм, 
Эп асӑрхарӑм вӑл хаваслине.

Чӑнах-ши хӗр чунне сӑнарӑм кӗнӗ? 
Нивушлӗ вӑл мана кӑшт юратать?
Ман чӗремре халь пӗтӗм туйӑм ҫӗнӗ, 
Юн пусӑмӗ ҫӑл куҫӗ пек тапать.

Ҫӳҫне те хӗр эрешлӗн тирпейленӗ, 
Куҫхаршинете сӗрнӗ сӑрӑпа...
Ҫӗн кофтӑпа татах вӑл чиперленнӗ, 
Пӑхать мана темле ырӑлӑхпа.

Эп савӑнӑҫлӑ. Пур пӗр ҫук ман канӑҫ. 
Кама пике тус вырӑнне хурать? 
Сӑнарӑм та, паян ман ӳсрӗ шанӑҫ, 
Эппин манра хӗр каччине курать.

*  *  *

ТЕАТРТА

Савнипе балкон ҫинче ларатпӑр, 
Юхрӗ кӗвӗ. Уҫӑлчӗ чаршав. 
Драма кӑтартать паян театр. 
Манӑн чӗрере ҫапах уяв.

Сцена ҫутинче - шап-шурӑ ҫӗмӗрт. 
Ҫамрӑк мӑшӑр пычӗ ун умне.
Шурӑ ҫӗмӗрт - манӑн пысӑк ӗмӗт, 
Шурӑ ҫӗмӗрт - ырӑ ҫуркунне.



Ах,сцена, сцена - 
Хитре арена.
Ҫумра ман Гена - 
Юратнӑ тус.
Ах, сцена, сцена - 
Йӗрет Елена,
Улать сирена,
Кулать француз.

Шавласа спектакль аталанчӗ, 
Сикрӗ кулӑ, тӑкӑнчӗ куҫҫуль.
Тӗп геройшӑн манӑн чун хурланчӗ, 
Актерта хама эп куртӑм пуль.

ГИТАРӐПА

Хитре хӗрпе гитарӑпа 
Коридорта тӑраттӑмччӗ. 
Вара хумханнӑ сасӑпа 
Эп ерипен юрлаттӑмччӗ.

Чипер янратчӗҫ хӗпӗхсем, 
Хӗр куҫӗсем хаваслӑччӗ, 
Юратӑва туйса чӗрем 
Хӗрӳллӗрех тапас пекчӗ.

Анчах манран яштакарах 
Савнин ҫӗн каччӑ тупӑнчӗ, 
Хӗр упшӑнчӗ вара пачах. 
Телей чечекӗ хуҫӑлчӗ.

Пӗрлешрӗ туй туса савни. 
Алри гитара макӑрчӗ.



Анчах ҫитсессӗн Ҫӑварни 
Ҫӗн мӑшӑр ҫипӗ татӑлчӗ...

Эп лартнӑ ӑвӑс ватӑлсан 
Савнипеле тӗл лултӑмӑр.
Вӑл; «Эл сана нихҫан манман», 
Тесессӗн йӳҫҫӗн култӑмӑр.

...Пӗччен ирттернӗ пурнӑҫне 
Яш чухнехи юратӑвӑм... 
Шеллевлӗн пӑхрӑм ун ҫине. 
Иртмен иккен ыратӑвӑм...

* * *
Шап-шурӑ юр хӑрпӑкӗсем 
Пралук ҫинчен ӳкеҫҫӗ.
Пас тытнӑ ватӑ йӑмрасем 
Илемлӗн чӳхенеҫҫӗ.

Ҫил е тухать, е ҫухалать - 
Тӗлӗнмелле ҫанталӑк! - 
Хӗвел пӑхать е пытанать, 
Йӑлтӑртатать тавралӑх.

Таса хирти пӗччен юман 
Сунарҫӑ евӗр шурӑ...
Шап-шурӑ аякри вӑрман,
Сахал унта халь юрӑ.

Ҫапах хӑюллӑ кӑсӑя 
Хӑйне аса илтерчӗ - 
Улӑм купи патне уя 
Юрла-юрла вӗҫтерчӗ.



Фантазиллӗ тавралӑхра 
Эп савӑнса тӑратӑп.
Ялти шап-шурӑ шӑплӑхра 
Хӗл сӑввине ҫыратӑп.

КИВ ҪӖНҪУЛТА

Паян теттеллӗ чӑрӑша 
Сӳтетӗп эп. Ҫӗн ҫул васкавлӑ. 
Мана ан тыттӑрччӗ нуша, 
Малашлӑх пултӑрччӗ уявлӑ.

Хӗллен ҫветкиллӗ уйӑхне 
Ҫӗн шанчӑкпа эп утӑмларӑм. 
Тусӑмсене, тӑвансене 
Телей курма сунса ташларӑм.

Халь йӑлтӑркка эрешсене 
Ҫӗн раштавччен эп пуҫтаратӑп. 
Упранччӑр лӑпкӑн малашне, 
Ӗҫ-хӗл нумай. Ӗҫе васкатӑп.

ЧИ КИРЛИ

Хура хапӑх хушшинче 
Сар пике те сахал мар.
Илеме курать тӗнче,
Илемре те - пархатар.

Пурпӗр пурлӑх та укҫа 
Ҫӗр ачишӗн чи кирли. 
Илем мар чӑн-чӑн хуҫа 
Ҫӑкӑр, хӑпарту чӗлли...



Куҫ умӗнче - тӑван урам.
Ун сывлӑшне куллен сывлатӑп. 
Салам ӑна манран, салам,
Ӑна эл литӗ юрататӑп.

Унта вылярӑм эп нумай 
Ялта хаваслӑн ӳснӗ ҫемӗн.
Ялан асра чечеклӗ май,
Эл ун чухне - Сергей Есенин...

Тӑван урам йывӑҫӗсем 
Мана пуҫӗсене таяҫҫӗ.
Е шухӑшлӑ ҫын пек вӗсем 
Пӗр хускалмасӑр шӑп лараҫҫӗ.

Тӑван урам шӑплӑхӗнче 
Эп каҫсерен шутлаттӑм ҫӑлтӑр. 
Хӗвел тухсан ҫерем ҫинче 
Ҫиҫетчӗ сывлӑм йӑлтӑр-йӑлтӑр.

Тӑван урам сукмакӗпе 
Эп ир-ирех шкула васкаттӑм.
Хир хӗрелсен, юлташсемпе 
Хӗрсем патне кпуба утаттӑм.

Мана ӑсатрӗҫ салтака 
Ҫӑка ҫулҫин кавирӗ тӑрӑх. 
Урамӑм юлчӗ аякка,
Тӑван урамсӑр чунӑм тӑлӑх.

ТӐВАН УРАМ

Хушса юрламалли:



Тӑван урам — тӑван тавралӑх. 
Чунра вӑл юлчӗ асӑнмалӑх. 
Тӑван урам — тӑван йӑмралӑх. 
Унта ман килӗм — савӑнмалӑх.

УЙӐХЛӐ КАҪ

Килте ларсан ҫӑлтӑрсене кураймӑн, 
Ир ҫывӑрсан саваймӑн уйӑха. 
Савниҫӗм пурӑнать ытла сӑпайлӑн, 
Килӗштерет вӑл тутлӑ ыйӑха.

Тен, вӑл мана илемлӗ каччӑ мар тет. 
Тен, ҫавӑнпа тултан ирех кӗрет. 
Каллех ҫӳле шыв алтӑрӗ хӑпарчӗ... 
Йӑлтӑртатса пире илем кӳрет.

Ҫумра юратнӑ ҫыннӑм ҫук та, ӗмӗт 
Вӗҫсе каять Хур кайӑк проспектне... 
Тӳпе кӑвак. Пӗртен-пӗр шурӑ пӗлӗт 
Пырса витет тӳпен сар чечекне.

* * *
Вӗл-вӗл чечек, кӗрен чечек 
Вӗлле хуртне илентерет. 
Шур улмуҫҫи ҫерем ҫинче, 
Атте садне килентерет.



ПАСТЫ ТНӐ КУН

Шур хурӑнсем, ем-ешӗл чӑрӑшсем 
Хӗлхемлӗ юр мамӑкӗпе пӗркеннӗ.
Пас айӗнче - вӑрман, садсем, ҫуртсем, 
Пралуксене те Хӗл мучи чӗркенӗ...

Паян урам темле асамлӑхра. 
Йӗри-тавра - шӑп-шӑпӑрт та шап-шурӑ. 
Хапха уҫсан хаваслӑ шӑплӑхра 
Пас тӑкӑнни - фантази, сассӑр юрӑ...

Ҫак вӑхӑтра савни каять ӗҫрен,
Ун куҫ харши те, ҫӳҫӗ те пасарнӑ.
Вӑл хитререх мӗн лур Юр пикерен, 
Ӑна утма хӗл кӑпӑш мамӑк сарнӑ.

Илтетӗп эпӗ: юр чӗриклетет,
Хӗр аттисем сивве ашса пыраҫҫӗ.
Ман ӑшӑмра, тен, сӑвӑ ирӗлет,
Шур тумлӑ йывӑҫсем юмах калаҫҫӗ...

ҪАТАН КАРТА

Ҫӑтӑр-ҫатӑр ҫатрашка. 
Ҫитмӗл пилӗк кукрашка - 
Ку, паллах, ҫатан карта, 
Вӑл та пур хӑш-пӗр ялта.

Тӑкӑрлӑк варрипеле 
Эп утатӑп килелле.
Ик енче - ҫатан карта, 
Шур чие сӗрлет шалта...



Паянхи ял сӑнӗнче 
Ӗлӗкхи те шутсӑр мар. 
Авӑтать ҫатан ҫинче 
Чӑх хреснашшӗ шар та шар!

ТУХЬЯ

Шӗлтӗр-шӗлтӗр шӗлтӗрми 
Килӗшет хӗр пуҫӗнче.
Шухӑ вӑйӑ, туй ҫемми 
Упранать тухья ҫинче.

Манӑҫми Нарспи ӑна 
Тӑхӑннӑ вӑййа кайма.
Кӗмӗл тенкӗ тухьяна 
Сум кӗртет шӑнкӑртатма.

Паттӑр вырӑс шлемӗ пек 
Вӑл кӑшт шӗвӗр, йӑлтӑркка. 
Унӑн ҫут илемӗпе 
Хитререх линкка-линкка.

Хутшӑнма чӑн-чӑн туя 
Тӑхӑнӑр, хӗрсем, тухья. 
Ҫакӑр шӑрҫасем мӑя, 
Васкӑр ташлама вӑййа.



Тӑван кил-ҫурт, тӑван пахча 
Нихҫан-нихҫан асран тухмаҫҫӗ. 
Пӳрт ҫумӗнче - сарай, мунча. 
Улмуҫҫисем шап-шур лараҫҫӗ.

Сӗрлеҫҫӗ туратсем ҫинче 
Пыл хурчӗсем, тӳпе - хӗвеллӗ. 
Пахчан ҫурхи музыкинче 
Хаваслӑх, ырлӑх, кун мехелӗ.

Пӗлетӗп эп ачаранпах 
Тӑван пахчан пур лакӑмне те. 
Киле килсессӗн яланах 
Эп пахчана тухса ӗҫлетӗп.

ТӐВАН КИЛ-ҪУРТ

Хӑмла ҫырлин тӗмми ӑшне 
Чепчен йӑва туса пытаннӑ. 
Юрлать вӑл халӗ юррине,
Ун сассине ялан эп савнӑ.

Тӑван кил-ҫурт шӑплӑхӗнче 
Ачалӑх тӗлӗк пек ҫухалчӗ. 
Паян хула хваттерӗнче 
Мана ҫитмест ял асамачӗ...



ЭНӖШ ҪУМӖНЧИ ЯЛТА

Укӑлча умӗнчи вӑкӑр евӗр 
Мӗкӗрет Йӑлӑмра лӑрахут... 
Ҫыранри ял ҫумне акнӑ клевер. 
Ун ҫинче савӑнать хӑмӑр ут...

Ку ялта ман савни пурӑнатчӗ. 
Халь ӑҫта-ши вӑл? Хӑш хулара? 
Эп ҫарта чух вӑл тупнӑ та каччӑ 
Тухса вӗҫнӗ унпа кӑнтӑра.

Ҫак палланӑ яла телӗр хут эп 
Килтӗм пулӑ тытма кайнӑ май. 
Тукасран Анаткас тӑрӑх утӑп, 
Пуҫӑмра асилӳ пит нумай.

Эп ҫап-ҫамрӑк, хаваслӑ, чиперччӗ, 
Хӗр татах хитререхчӗ-и, тен... 
Чӗрере юрату вӗлкӗшетчӗ,
Тӗл пулаттӑм хӗрпе каҫсерен.

Ҫуп ҫинчен курӑнать Аслӑ Атӑл, 
Энӗш шывӗ те ҫутнӑ шевле...
Эп вӗсен шуҫӑмне ас тӑватӑп... 
Шел, хӗрпе тек ҫӳреймӗп пӗрле.



ҪУТӐ КАҪ

Верандӑра та ҫутӑ, 
Тӳпе те ялкӑшать.
Унта ҫӗн уйӑх пур та. 
Яла ҫиҫме хушать.

Тавралӑх лӑпкӑ, ешӗл, 
Чечек шӑрши садра. 
Савни мана кӗтет-ши? 
Ялан вӑл асӑмра.

Тасатнӑ пӑр пек уйӑх - 
Хаваслӑ та хитре.
Ҫут ҫӑлтӑр Ака туйӗ 
Пуҫланнӑ пӗлӗтре.

Ҫӗн уйӑх илӗртӳллӗ - 
Чӗнет ҫӳле пӑхма. 
Савни хитре ӳт-пӳллӗ, 
Вырнаҫрӗ чунӑма.

КАНӐҪСӐР ВӐХӐТ

Сехет ҫинчен паян та куҫ каймарӗ: 
Хӗвел анмасть, ҫаплах тӑрать ҫӳлте... 
Ҫынсен сӑмахӗ чӑн та тӗрӗс мар-и: - 
Телейлисем пӑхмаҫҫӗ сехете.

Ман ӑш вӑркать.
Шӑвать вӑраххӑн вӑхӑт.
Савни килмест. Килес те ҫук паян. 
Шывра ҫаплах ишет хӗлхемлӗ чӑкӑт... 
Хӗвел сӑнарӗ ҫухалмасть ҫӑлтан.



Эп сехете чирленӗ пек сӑнатӑп.
Ман чӑтӑм ҫук, каҫ пуптӑрччӗ часрах. 
Эп пӗр хӗре вилес пек юрататӑп,
Ӑна клубра курасчӗ хӑвӑртрах.

Ӗнер мана вӑл юратмастӑл терӗ.
Эп пӗлеймерӗм ҫакӑн сӑлтавне. 
Унччен манла вӑл кӑмӑллӑн ҫӳрерӗ, 
Халь темшӗн сӑнӑ лартрӗ чӗрене.

Ман ҫав сӑнна мӗнле кӑлармалла-ши? 
Ҫухалчӗ ыйхӑ. Ыратать суран...
Ҫӳлте ҫурла - ҫут ҫӑлтӑрсен юлташӗ 
Йӑлтӑртатма пуҫларӗ аякран...

САНСӐР

Сансӑр эп - чӗмсӗр юрӑ,
Сансӑр эп - нӳрсӗр курӑк,
Эс пулсан эп хаваслӑ,
Шӑпӑрт мар, уҫӑ саслӑ.

Эс ҫук чух пыл та йӳҫӗ,
Манран кулӗ кӗтӳҫӗ,
Эс пулсан ӳкмӗ ҫӳҫӗм,
Эп маттур - ҫӗнтерӳҫӗ.

Эп сана юрататӑп,
Ӗмӗтпе пурӑнатӑп.
Пул ҫаплах эс тирпейлӗ,
Ырӑ чунлӑ, телейлӗ.

Эс - манӑн пурнӑҫ, 
Эс - ман хӗвелӗм.



Эс - манӑн юмӑҫ, 
Эс ман телейӗм.

Ку ялта — хӑва шӑрши ... 
Ку ялта — сӑпка аваҫҫӗ. 
Миҫе вӑрттӑн пулӑҫ-ши? 
Ирсерен ҫӑрттан сутаҫҫӗ...

Тӗл пулаҫҫӗ кимӗсем - 
Урамрах вӗсем выртаҫҫӗ. 
Ку ялти итлеменсем 
Атӑлта телей шыраҫҫӗ.

Ку ялта ҫынсем хастар,
Ку ялта ҫынсем укҫаллӑ. 
Кам ӗҫлет, ҫав чухӑн мар. 
Ҫирӗп кӑмӑллӑ. Ку паллӑ.

Эпӗ те хӑва касса 
Карҫинкка туса сутам-и? 
Ҫитрӗм те Анаткаса, 
Ӑмсантарчӗ ял урамӗ.

КАЙӐКСЕМ

Кайӑксемшӗн чикӗ ҫук. 
Кайӑксем илмеҫҫӗ виза. 
Турцие вӗҫет куккук. 
Ӑмсанать ӑна Луиза...

Кайӑка кӑна ҫӳлтен 
Курӑнать вӑрман урли те. 
Вӑл каҫать ют ҫӗрсенчен, 
Вӑл Австралие те ҫитӗ.



Кайӑксем юта кайсан 
Ӗрчемеҫҫӗ, юрламаҫҫӗ. 
Ҫакӑнпа вӗсем ҫынран 
Ҫӑлтӑр пек инҫе тӑраҫҫӗ.

Пурпӗр ырӑ чепчене 
Эпӗ тӑтӑш ӑмсанатӑп.
Вӑл пӗлмест Раҫҫей хӗлне, 
Пурпӗрех ӑна саватӑп.

Хурламастӑп эп ӑна 
Ман пек йывӑрпӑх курманшӑн. 
Нарӑсра та тӑмана 
Хӑрамасть сив ҫип-тӑманшӑн.

Тӑмана та кайӑках,
Кӑнтӑра вӗҫсе каймасть вӑл. 
Пултӑр! Эп ӑна ҫапах 
Нихӑҫан та пуҫ таймастӑп.

ХӖЛЛЕХИ КАҪ

Ҫутӑ уйӑх сарӑ ункӑра,
Садсене пытаннӑ кӑнтӑр ҫилӗ. 
Ӑшӑ та шап-шурӑ таврара,
Шӑшие те асӑрхайӗ тилӗ.

Уй-хирте - асамлӑ сарӑ каҫ, 
Сукмака сив кӗрт кӑштах хупланӑ. 
Капӑр уйӑх - ылтӑн кӑлтӑрмаҫ, 
Уншӑн сахал мар эп тунсӑхланӑ.

Килес ҫук паян япа савни,
Шӑплӑх ун ятне аса илтерчӗ.



Эп пӗлетӗп: вӑл хула хӑни,
Ман чуна нумай вӗчӗрхентерчӗ.

Эп ҫуретӗп ял урамӗпе.
Чунӑм савнине куҫ пек кӗтетӗп. 
Кӑлтӑрмаҫ лек уйӑхлӑ тӳпе, 
Кулянатӑп-и? Ҫук, киленетӗп!

АШШӖ-АМӐШ КИЛӖ

Хӗршӗн ашшӗ-амӑш килӗ 
Вӑхӑтлӑх йӑва кӑна.
Чӗринче ун туй пехилӗ, 
Ҫырӑнсассӑн хӗр - хӑна...

Кин кӗртсессӗн ашшӗ-амӑш, 
Хӗрӗ ютшӑнма пуҫлать,
Ӳснӗ читлӗх ӑш ҫунтармӑш 
Евӗрлӗ пулса юлать.

Хӗрӗ вӑхӑт иртнӗҫемӗн 
Сивӗнет тӑван килтен.
Кинӗ вырнаҫать тирлейлӗн 
Ҫӗнӗ кил-ҫурта хуллен.

Ывӑл ҫитӗннӗ кил-ҫуртшӑн 
Вӑхӑтлӑх сар кайӑк мар.
Вӑл илтет: «Килтен ан ютшӑн, 
Эс ялтах ярсам тымар»...

Писнӗ кайӑк евӗр сулхӑн 
Хӗр чӗри кин сивӗ чух... 
Ашшӗ-амӑш килӗ уншӑн - 
Ют йӑва, ҫара чуччу.



Хӑнана килет вӑл шӑппӑн 
Манӑҫми тӑван киле. 
Хурланса сывлать те вӑрттӑн 
Утӑмлать тӗпелелле.

Вӑтанатӑн эс манран,
Эп те именетӗп-ҫке. 
Сӑн-питӳ, мана курсан - 
Чеп-черчен кӗрен ҫеҫке.

Пурпӗр манӑн сан патна 
Яланах пырас килет,
Эс те - уяври хӑна, 
Кӑмӑлу ҫакна пӗлет.

Аллусем чӗтренине 
Сисрӗҫ манӑн пӳрнесем. 
Куҫусем ялкӑшнине 
Хӑвӑрт туйрӗ чун-чӗрем.

Иксӗмӗр те савӑнса 
Калаҫатпӑр тӗл пулсан. 
Чӑлханатпӑр пӑлханса, 
Пӑхма ҫук ун чух куҫран.

Тутусем йӑл кулнипе 
Хӗвелтен те хитререх.
Ху та эс хӗрелнипе 
Пит чипер - ҫырла пекех.



ФРАНЧЕСКО ПЕТРАРКА

Италири Петрарка виличчен 
Ытарайми Лаурӑна юратнӑ,
Ҫӗр-ҫӗр сонет вӑл ҫырнӑ ун ҫинчен, 
Шел, сӑвӑҫ телейне ирех ҫухатнӑ.

Тусне аса илсе поэт куллен 
Ҫӗн йӗркесем илемлӗн шӑрҫаланӑ. 
Лаура унӑн чӗринче вилмен - 
Сонетсене куҫса ҫӳле ӑсаннӑ.

Умри сӑртсем, садри ҫӑл куҫ таппи 
Лаура пурнӑҫне аса илтернӗ. 
Петрарка лӗлнӗ:сӑвӑҫӑн шӑпи 
Лна пӗр ҫынна ҫеҫ савма пилленӗ.

Манман вӑл: итальянкӑн чунӗпе 
Ун кӑмӑлӗн хӗвелӗ пӗр хевтеллӗ. 
Франческо идеалшӑн ҫуннипе 
Мадонна ячӗ пулнӑ ун эмелӗ.

Вӑл ҫавӑнпа нихҫан та сивӗнмен 
Поэзи алӑкне уҫма пултарнӑ.
Лна пулах Лаура та вилмен - 
Вилсессӗн те кӗтме хавхалантарнӑ.

Маттур Петрарка евӗр эпӗ те 
Ӗмӗрлӗхех тантӑшӑма юратрӑм. 
Кайма тивес лулсассӑн пӗлӗте 
Ҫӗклентӗрччӗ савни патне хӑватӑм..



САН ҪИНЧЕН МАН ШУХӐШЛАС КИЛЕТ

Шухӑшлас килет ман сан ҫинчен, 
Пӗлейместӗп эсӗ ӑҫтине.
Чӗремре салхуллӑ. Эп пӗччен.
Урамра уяртрӗ каҫхине.

Уйӑх тухрӗ, пӗлӗт кӑн-кӑвак.
Ҫепӗҫ куҫусем те ҫавнашкал. 
Сывлӑмланчӗ эсӗ ларнӑ сак.
Ма ҫухалтӑн? Пушӑ пек халь ял.

Лӑпкӑ сассуна асилтерет 
Ҫырмара ҫӑлкуҫ шӑкӑлтатни.
Сан ҫинчен ман шухӑшлас килет.
Эсӗ манӑн тусӑм, чун савни.

* * *
Тӳпе тюльпан пек хӗрелсен 
Савни тухать килтен.
Салам ӑна тусӗсенчен,
Унран эп сивӗнмен.

Юратнӑ ҫын каять ӗҫе,
Сар ҫӳҫӗ вӗлкӗшет.
Ун ҫивӗчӗ шыв пек ҫемҫе - 
Вӑл питӗ килӗшет.

Хӗвел хӗре курнипеле 
Тен, чӑнта хӗпӗртет- 
Кулать чун савнипе пӗрле. 
Чӗрем те ирӗлет...



Йӑрӑс пилӗклӗ,
Сарӑ ҫивӗтлӗ.
Ҫӑмӑллӑн утать чун савни. 
Хӗпӗртет чӗре 
Тӗл пулсан хӗре.
Пӗр эрне ӑна курманни.

Уйӑх ҫутинче,
Кӳлӗ ҫумӗнче 
Кил, савни, ҫӳрер уҫӑлса. 
Лайӑх мӗн тери 
Юрату пурри,
Хаклӑ ҫын пӑхсан йӑл кулса.

Ҫепӗҫ тунсӑхпа,
Ӑшӑ сӑмахпа 
Пурӑнтӑм ӑна асилсе.
Ыйӑха татса 
Кӗтрӗм пӑлханса 
Савӑнӑҫлӑ кун ҫитессе.

*  *  *

Ҫӑлтӑрсем ҫиҫме пуҫларӗҫ, 
Уйӑх ӳкрӗ пӗвене... 
Кӗренленчӗ хӗвеланӑҫ,
Каҫ пӑлхатрӗ чӗрене.

*  *  *

Икӗ шӑпчӑк курӑнмасӑр 
Сас параҫҫӗ ӑмӑртса.
Савни, питӗ япӑх сансӑр,
Ма килместӑн йӑл кулса?

Вӗршӗн кайӑк пурӑнмашкӑн 
Ҫыр хӗрне ҫеҫ кӑмӑллать.



Манӑн чун вӑййа тухмашкӑн 
Савнипе ҫеҫ юратать.

 ̂  ̂ ^
Вӑранатӑп та ятна калатӑп. 
Асилетӗп ырӑ сӑнарна.
Кӑн-кӑвак куҫсен тӗсне куратӑп, 
Чунӑмпа туятӑп сассуна.

Сар ҫӳҫӳн вылянӑвӗ ҫӑп-ҫӑмӑл, 
Ҫут хӗвеллӗ ун пайӑркисем.
Эс асра чух лайӑх манӑн кӑмӑл, 
Ҫепӗҫ туйӑмпа тапать чӗрем.

Санӑн тутусем ҫырла пек хӳхӗм, 
Ҫил кулса яни пек йӑл куллу... 
Чӗрӳнте сан пур пек пысӑк тӳсӗм, 
Ҫавӑнпа пуль ҫитрӗ тӗл пулу.

Эп сана поэт пек юрататӑп:
Пил парса, чунтан хисеплесе... 
Ятупах эп ҫывӑрма выртатӑп, 
Вӑранатӑп эсӗ пур тесе.



Чун савни, калаҫӑву 
Ӑслӑ, ырӑ, ҫепӗҫ:
Тӗрӗс пӗтӗм ыйтӑву- 
Нимшӗн те тиркеймӗҫ.

Эпӗ эс калаҫнине 
Пӑлханса итлетӗл. 
Тавтапуҫ сан чӗрӳне, 
Йӑлт унран - пӗлетӗп.

Ҫынлӑхна, сӑпайлӑхна 
Эс унран илетӗн. 
Манаймастӑп эп сана, 
Асӑмрах ҫӳретӗн.

Илемӳ, маттурлӑху 
Кӑмӑла ҫӗклерӗҫ.
Ӑшӑ сан пур сӑмаху, 
Сӑн-питӳ те ҫепӗҫ.

Эс мана ал памасан, 
Кай, ан кил тесессӗн. 
Чунӑм халсӑрланӗ ман, 
Ишӗлӗ кӗтесӗм.

Эс таса сӑмахлани 
Пил пек килӗшӳллӗ. 
Пул телейлӗ, чун савни, 
Ӗмӗр йӑрӑс пӳллӗ.

*  *  *

Эс мана тиркессинчен 
Вилесле хӑратӑп.
Пӗтӗм юррӑм сан ҫинчен, 
Саншӑн пурӑнатӑп.



Пӑхатӑп ҫутӑ ҫӑлтӑр ҫинелле.
Тӳпе хура. Ӳкет раштав хӗлхемӗ...
Юр ҫӑвайман-ха. Васкамасть хӗлле. 
Плафон ҫутисенче ҫеҫ - каҫ илемӗ.

Балконлӑ ҫӳллӗ ҫуртӑн тӑрринчен 
Вӗҫет хӗлхем - ӳркенчӗклӗн, тирпейлӗн. 
Шур юр пӗрчи вӑл - ҫаврӑнать хуллен, 
Ҫут ҫӑлтӑра асилтересшӗн тейӗн.

Ҫут ҫӑлтӑра сӑнатӑп ӑмсанса - 
Ыран та тухӗ вӑл ҫиҫсе илемлӗн.
Шур юр ҫеҫки ӳкет хӗлхем пулса, 
Хӗлхем сӳнет - курса та ӗлкӗреймӗн.

Асра савни - илемлӗ ҫӑлтӑр пек 
Умма тухать куллен - инҫе пулин те. 
Юратӑва ан тивтӗрччӗ инкек,
Хӗр тусӑма саватӑп питӗ-питӗ.

*  *  *

*  *  *

Тавах ҫут ҫанталӑк - хитрелӗх ӑсти, 
Тавах, тавтапуҫ, ашшӗ-амӑшӗ. 
Епле килӗшӳллӗ ман тусӑн тути. 
Сӑнне турӑ хӑй йӑваланӑ-ши?

Пӑхатӑп хаваслӑн савниҫӗм ҫине; 
Ун пурте таса та виҫеллӗ-ҫке! 
Кӑларнӑ ҫын вӑйӗ илем тӗнчене, 
Илемӗн те ячӗ пур - Женечка!



4: *  *

Сивӗ ҫумӑр йӗрет кантӑкран шаккаса. 
Чӳрече ҫӑвӑнать хурлӑхпа.
Эп чӑнах-ши ҫухатрӑм чи хакпӑ туса? 
Чун-чӗре касӑлать асапла.

Тумламсем кантӑкран перӗнеҫҫӗ лексе... 
Никама та кӗртместӗп киле.
Хуйхӑ ҫыпҫӑннӑ шӑппӑн кашни кӗтесе. 
Мӗнлерех лӑпланма пӗлмелле?

Сивӗ ҫумӑр тулта чарӑнми макӑрать, 
Кантӑк тӑрӑх юхать сив куҫҫуль. 
Пуҫӑмра тӗрлӗ шухӑш тӗнчи ҫаврӑнать, 
Каҫ юри кӗҫӗр ҫӑлтӑрсӑр пуль.

Тусӑм, кил,
Тусӑм, кил,
Тусӑм, кил,
Ан ҫухал,
Эс килсессӗн кӑна 
Ӳсӗ манӑн вӑй-хал.



Эп шухӑш парӑсне сан еннелле пӑратӑп, 
Ятна каланипех кӑрт-кӑрт сикет чӗре. 
Сана аса илсе ырӑлӑхра ҫунатӑп, 
Шӑнатӑп ӑшӑра, тарлатӑп сивӗре.

Сана юратнипе эп чикӗсӗр телейлӗ. 
Ҫунатлӑ ӗмӗтсем чӗнеҫҫӗ савӑнма.
Эс ӑшшӑн пӑхнипе кун-ҫулӑм та хӗвеллӗ, 
Чечеклӗ шанчӑксем лӑлкаҫҫӗ чунӑма.

Ҫапах хӑш-пӗр чухне асаплӑ шухӑш витӗр 
Пӑхатӑп тунсӑхпа ӑнман кунсен енне. 
Сана уяв чухне курасшӑнччӗ эп питӗ, 
Анчах килмерӗн эс телейӗм вӑййине.

*  *  *

Эп сан ятна манса ҫут уйӑха сӑнатӑп. 
Куратӑп пек унта эс ӑшшӑн кулнине. 
Сана та яланах хитре кунсем сунатӑп 
Хавасланса пӑхма килтен тӗнче ҫине...



ТЕЛЕФОНПА КАЛАҪНИ

Сассуна илтсессӗн паллаймарӑм 
Калаҫма тӑрсан телефонпа.
Питӗ ҫепӗҫ-ҫке тесе шутларӑм - 
Сӑмахларӑн ырӑ кӑмӑлпа.

Сассунта - ачашлӑх та сӑпайлӑх. 
Тен, унта сан чун-чӗрӳн ӑшши. 
Эпӗ пуплеме пӗлмерӗм лайӑх. 
Ман пирки эс мӗн шутларӑн-ши?

Эс мана пачах пӗлместӗп терӗн, 
Анланман пек кам калаҫнине. 
Ят-сумна пӗрре те ӳкермерӗн, 
Кӗтрӗн эп чуна уҫассине.

Эп ку, эп ку саншӑн ҫунаканӗ, 
Чӗререн сана юратакан.
Манӑн ӑшӑм майӗпен лӑпланӗ 
Эс манпа юлташ пек капаҫсан.

КӐВАК КУҪСЕМ

Кӑвак куҫусенче - эп ӑнланман тӗнче. 
Вӗсен сенкерлӗхӗ тӗлӗнмелле илемлӗ. 
Тӑп-тӑрӑ ҫӑл ҫути эс пӑхнинче.
Вӑрман ҫырлин уҫланкӑри хӗвелӗ.

Утмӑлтурат ҫеҫкисене курсан, 
Кӑвак сирень хӗмне асӑрхасассӑн, 
Сана аса илетӗп эп ялан,
Ятна калатӑп ӑшшӑн та хавассӑн.



Сан куҫусем ҫурхи ир пек кӑвак,
Ҫил пек сенкер, кӑвайт шевли пек ӑшӑ. 
Ман ҫинелле пӑхсамччӗ эс пӑртак,
Эп сан валли ача пек ҫыхрӑм кӑшӑл.

Анчах та эс мана курман пекех 
Ним калаҫми таҫта пӑхса тӑратӑн.
Эп пӑпханни нивушлӗ пурпӗрех?
Кӑвак кӳлӗсенче - ҫӑлсам - путатӑп.

ӐМСАНУ

Пӗве шывне эп ӑмсанатӑп.
Эп кӗвӗҫетӗп тӗкӗртен,
Ҫут хӗвелтен, тулли е катӑк 
Сар уйӑхран, ҫӑлтӑрсенчен...

Вӗсем сана куллен кураҫҫӗ, 
Сӑнна пӑхаҫҫӗ киленсе, 
Шӑрҫусемпе йӑлтӑртатаҫҫӗ 
Илемӳпе хӗлхемпенсе.

Вӑчӑруна та ӑмсанатӑп 
Ыталанишӗн мӑйунтан... 
Ӗмӗтленсе эп пурӑнатӑп 
Сан ҫумӑнта пулма ялан.



ХУЙХӐ

«Сана юратман, юратассӑм та ҫук,
Эп эс мӗнлине тӗрӗслерӗм»,- 
Тесен чун савни, пуҫӑмран мӑлатук 
Кисретнӗн кӑшт ҫеҫ эп ӳкмерӗм.

Епле-ха айван пек уҫса чӗрене 
Эп ҫамрӑк упа пек амантӑм?
Ма кӗтӗм-ши эп юрату вӑрманне? 
Таптанчӗ ӳксе вӑй-хӑватӑм!

Памасть ҫӗрӗпех куҫ хупмашкӑн суран. 
Телейӗм ӗнер ҫывӑхрахчӗ.
Пӗлетӗл: ют ҫын эп - савнишӗн паян. 
Тин ҫеҫ шанчӑксем йӑлтӑрккаччӗ...

АН ЮРАТ

Ан юрат! Ан юрат! Ан юрат!
Эс манран тем пирки пӑрӑнатӑн.
Эп туянтӑм вӗри саламат...
Вӑйӗ пӗтрӗ чунран асаматӑн.

Ҫӗрӗпех манӑн ӑшӑм вӑркать 
Мӑрьере сивӗҫил йӗнӗевӗр... 
Тӳперен уйӑх хуйхӑ акать, 
Куҫӑмсем пек йӗпе симӗс клевер.

Пурпӗрех сивӗнмен-ха чӗрем;
Эп санах, эп санах юрататӑп! 
Сирпӗнет кӑвайтран ҫутхӗлхем, 
Ҫулӑмра хам сӑна эп куратӑп...



Сансӑр манӑн канӑҫ ҫук,
Лӑпланма пӗлмест чӗре.
Асӑмра — кӑвак уҫу,
Эс пӗрре ҫут тӗнчере.

Юрататӑп эп сана,
Кӗт, савниҫӗм, эс мана, 
Сансӑр эп пурӑнаймастӑп. 
Чунӑмра та эс кӑна.

Чечек пек сӑну чипер,
Тутусем пып пек пылак,
Калаҫсам эс, ҫепӗҫскер,
Лар манпа садра пӑртак,

Мӑшӑр шӑпчӑк пахчара, 
Лмӑртаҫҫӗ юрласа.
Ҫамрӑксем — укӑлчара...
Ир килет пире савса.

* * *
Хут купӑсӑм, хут купӑсӑм ӑҫта-ши? 
Шӑрантарса ярасчӗ чӑвашла! 
Туссем, мана халь кирлӗ шухӑ ташӑ, 
Хӗрсем, вӗҫсемӗр шурӑ акӑшла...

Хут купӑсӑм кӗрен те сар пӗрмеллӗ. 
Йӑлтӑртатаҫҫӗ куҫлӑ тӳмисем. 
Хавхалансах, туссем, сире парнелӗп 
Вут-ҫулӑмлӑ, ҫунатлӑ кӗвӗсем.

Пӳрнесене ахах ҫинче чуптарӑп 
Чи ҫывӑх сасӑсем шыраттарса.
Сире сиктерӗп, ҫавӑрӑп, шутарӑп, 
Янӑратса умри тӑван каса.



Чӑннипеле вара, туссем, ман халӗ 
Салхуллӑн юрласа ярас килет.
Пӗр сарӑ хӗршӗн пиҫрӗ чун хавалӗ, 
Нумай кӑтартрӗ ӑш ҫунтармӑш терт.

Ӑна макӑртмалла каласчӗ манӑн 
Чунри кӗвӗсене эрешлесе.
Куҫҫульлӗ вӑхӑт та пулать юманӑн, 
Ҫапах ӑна ан иртӗр тиркесе.

* * *
Сана кӗтсе каллех канӑҫсӑрлантӑм, 
Ҫапах эс курӑнмастӑн ҫул ҫинче.
Эп саншӑн ҫунтӑм, макӑртӑм, хурлантӑм, 
Ыйха ҫухатрӑм ҫур ҫӗр тӗлӗнче.

Миҫе хутчен шухӑшламарӑм пулӗ 
Сенкер чечек пек куҫусем ҫинчен!
Пӳрт ҫутинче ман ялкӑшрӗ куҫҫулӗ, 
Ҫывӑраймарӑм шуҫӑм киличчен.

Ак эп каллех ҫул ҫинелле пӑхатӑп,
Анчах умра - кӑвак инҫет кӑна...
Эп пӑлханатӑп, эпӗ юрататӑп 
Сана, сӑнна, чунна, сӑпайлӑхна.

* * *
Акацисен чечекӗсем сап-сарӑ,
Пыл хурчӗсен те ӗҫ, те карнавал... 
Чикен туратсене савса сӑнарӑм,
Тен, вӗсене юратнӑ ҫын сахал.

Ҫумна ҫыпӑҫакан мӗн чухлӗ пулнӑ, 
Чун савнӑскерӗм, хулапа ялта. 
Ҫулӑхнисем хыҫра салхуллӑн юлнӑ, 
Эс ху патна яман хӑямата.



Тавах сана мана ҫеҫ юратнишӗн,
Куҫ шӑрҫи пек упранӑшӑн чысна.
Эп ҫавӑнпа хӑрамӑп пулассишӗн,
Эс, ман чечекӗм, ырӑ, ӑрасна.

* * *
Таса хирсем, чӑпар тӑвайккисем,
Ҫурхи пӗвен хӗвеллӗ ялтӑравӗ 
Йӑлтах хитре, анчах эс тӗп илем,
Эс ман чӗре уявӗсен сӑлтавӗ.

Сана пӑхса ман савӑнас килет,
Пион ҫеҫки яка, анчах питӳ сан 
Унран та якарах. Чун киленет 
Эс чиперришӗн.Пур халь манӑн тӳсӗм!

Эп кӑмӑпна ырлатӑп час-часах,
Куллу, сассу, утту - йӑлт килӗшӳллӗ! 
Санпа эп калаҫатӑп савӑнсах, 
Ешерекен хаваслӑх сӑрчӗ ҫӳллӗ!

* * *
Пурнӑҫӑмра эс пур та - эп ҫунатлӑ.
Хӑш чух саркайӑк пек юрлас килет. 
Юратӑвӑн асамӗ ыр хӑватлӑ,
Мана йывӑрлӑхран тухма ҫӗклет.

Салхулӑхпа асап ҫырмисене те 
Эп леккелетӗп вӑхӑт шунӑ май.
Ун пек чухне сана аса илетӗп,
Вара мана ҫӑмӑптарах чылай.

Эс пур та манӑн - эпӗ ҫухатмастӑп,
Кун ӑнмасассӑн, шанчӑк ҫутине.
Пӗлет чӗрем, пӗччен пурӑнаймастӑп, 
Санран уйрӑпас марччӗ ӗмӗрне.



*  *  *

Чӗкеҫ йӑви алкум кӗтессинчех! 
Манран лӗр хӑрамасть-ҫке шухӑ кайӑк! 
Пушанчӗ тӑм хваттер ҫу вӗҫӗнчех... 
Ун хуҫине халь турккӑ ҫӗрӗ лайӑх.

Манран пӗр шикленместчӗ савнӑ хӗр, 
Анне патне килех килсе ҫӳретчӗ. 
Анчах сисмерӗм - ҫитрӗ сулхӑн кӗр. 
Чипер пикеҫӗм хулана вӗҫтерчӗ.

Унта вӑл вӗренӳ керменӗнче 
Пӗлӳлӗх тӗнчине хастар тӗпчерӗ.
Ун сӑнӗ чун-чӗреҫӗм варринче 
Чи ырӑ, ҫепӗҫ туйӑм пек ҫӳрерӗ.

Шур кофтӑлпӑ ӗҫчен хура чӗкеҫ 
Ҫу ҫитеспе садра каллех сас пачӗ. 
Савниҫӗм килӗ ҫимӗк хыҫҫӑн ҫеҫ, 
Вӑл ман ӑша комета пек ҫунтарчӗ...



Сан кӑмӑлу типтерлӗ те черчен, 
Нихҫан та тусӑм, эсӗ ятлаҫмастӑн. 
Сана эп юрататӑп чӗререн,
Эс пуррипе ҫӳретӗп-ҫке хаваслӑн.

Анчах эп сан салхулӑхна курсан 
Шӳте манса тӑрук йӑвашланатӑп. 
Сана ман пулӑшас килет чунтан,
Эп ҫав самант ӗҫпе юпташланатӑп.

Сана ман йӑпатса парас килет.
Эп ун чухне ҫиле ҫӗнме те хатӗр. 
Хурланӑву сан хӑвӑрттӑн иртет — 
Шала кӗрсе чылайлӑх пытанать-тӗр.

* * *
Юратӑвӑн ик куҫӗ те курмасть,
Ман куҫӑмсем пурне те асӑрхаҫҫӗ. 
Савсассӑн хурламашкӑн юрамасть, 
Юратнӑран ҫынсем мӑшӑрланаҫҫӗ.

Эп юрататӑп. Пӗртте суккӑр мар. 
Савнин хури-шурри мана йӑлт лаллӑ. 
Пире чӗнет кӑварлӑ сӑмавар,
Кам каҫарать — ун чунӗ пархатарлӑ.

*  *  *

Савни куҫӗсенче — кӑвак тӗнче. 
Сӑн-питӗнче — ачашлӑхпа йӑвашпӑх. 
Асампӑ ырлӑх хӗрӗн тутинче,
Апла пулсан телейлӗ манӑн яшлӑх!



МЕДСЕСТРА

Эс тухтӑр ыйтнӑ пек ӗҫлетӗн. 
Эс шур халатлӑ медсестра. 
Ҫын асапне туйма пӗлетӗн, 
Ыр сӑнару ялан асра.

Палатӑна пырса кӗретӗн 
Эс питӗ кирлӗ самантра.
Пире йӗппе тирсе пиллетӗн 
Телейлӗ сывлӑх, медсестра...

Ӳте эмел тумлаттаратӑн 
Кӑвак юн тымарне тупса. 
Им-ҫам сӗретӗн, шыв паратӑн 
Ҫӑвар типсессӗн, медсестра.

Сурансене ҫыхса яратӑн,
Ун чух пит йывӑр пуль чунна... 
Ыратнӑ чух вӑй-хал паратӑн. 
Кӗтетпӗр, медсестра, сана.



* * *

Нимшӗн те тек кулянмастӑп. 
Иртрӗ. Ҫухалчӗ... Шел мар. 
Сив кӑвайта пӑлхатмастӑп, 
Сӳнчӗ куҫ уҫнӑ кӑвар...

Тӑкрӗ чие шурӑ ҫӑлтӑр 
Ҫил вӗрнӗҫем пахчара... 
Уйӑх ҫиҫет йӑлтӑр-йӑлтӑр. 
Манӑн асап — ыйхӑра...

Ӗнтӗ сассу илтӗнни те 
Шанчӑк хӗмне вӑратмасть. 
Хытӑ тертлетӗм эп. Ҫитӗ. 
Тек ман чӗре ыратмасть.

